
ഭൂമി -ര്ധേനു -ര്ധരണീ  ലോ॑കധാ॒രിണീ  ।  ഉ॒ധൃതാ॑ഽസി
വ॑രാഹേ॒ണ॒  കൃ॒ഷ്ണേ॒ന  ശ॑ത  ബാ॒ഹുനാ  ।  മൃ॒ത്തികേ॑
ഹന॑  മേ  പാ॒പം॒ -യഁ॒ന്മ॒യാ  ദു॑ഷ്കൃതം॒  കൃതമ്  ।
മൃ॒ത്തികേ᳚  ബ്രഹ്മ॑ദത്താ॒ഽസി॒
കാ॒ശ്യപേ॑നാഭി॒മംത്രി॑താ  ।  മൃ॒ത്തികേ॑  ദേഹി॑  മേ
പു॒ഷ്ടിം॒  ത്വ॒യി  സ॑ര്വം  പ്ര॒തിഷ്ഠി॑തമ്  ॥  1.39

മൃ॒ത്തികേ᳚  പ്രതിഷ്ഠി॑തേ  സ॒ര്വം॒  ത॒ന്മേ
നി॑ര്ണുദ॒  മൃത്തി॑കേ  ।  തയാ॑  ഹ॒തേന॑  പാപേ॒ന॒
ഗ॒ച്ഛാ॒മി  പ॑രമാം॒  ഗതിമ്  ॥  1.40 (തൈ . അര . 6.1.9)

